
bolaning individualligini hisobga olgan holda, uning nutqiga ta‘sir ko‘rsatishning 
eng samarali yo‘llarini tanlashi lozim.

Maktabgacha ta’lim tashkiloti tarbiyalanuvchilarida nutqiy munosabatga kirishish 
malakasini hosil qilishda guruhda, asosan, badiiy adabiyot mashg’ulotlarida, shu bilan 
birga yozuv mashqlarida ham va guruhdan tashqari ishlarni tashkil qilishning nutq o’stirish 
bolalarni hikoya qilishga o’rgatishda roli kattadir. Bu o’rinda ham tarbiyachining erkin 
hamda aniq – ravshan nutqi bolalar nutqi va tafakkurini rivojlantirishning birinchi darajali 
muhim shartlaridan hisoblanadi.

Adabiyotlar:
1. Qodirova M.R., Qodirova F.R. Bolalar nutqini rivojlantirish nazariyasi va metodikasi. Toshkent, 2006 yil. 

34 b.
2. Jo’raqulov R. To’xtayeva Sh. “Maktabgacha ta’lim muassasalarilarning kichik guruhlarida bolalar nutqini 

o’stirish bo’yicha uslubiy tavsiyalar” Samarqand, 1991 yil. 17 b.
3. Shodiyeva Q. Maktabgacha yoshdagi bolalarni to’g’ri talaffuzga o’rgatish. Toshkent, 1995 yil. 174 b.
4. Qodirova F.R. - Bolalar nutqini rivojlantirish nazariyasi va metodikasi ruhiy omillari. O‘quv qo‘llanma - T.: 

“Istiqlol”, 2006 y. 
5. https://fll.jdpu.uz/index.php/fll/article/download/1275/895/3230 
6. https://fayllar.org/bitiruvchisi-asqarova-shohistaning.html?page=4 

РЕЗЮМЕ
Ushbu maqolada maktabgacha yoshdagi bolalarni xalq og‘zaki ijodi bilan tanishtirish va bu orqali ularning 

monologik nutqini shakllantirishning nazariy jihatlari tahlil qilingan. Bundan tashqari ushbu maqolada bolalarning 
nutqini o‘stirishda tarbiyachining ishtiroki va vazifalari haqida ham so‘z boradi. Maqola mavzusini ochib berish 
maqsadida  xorijlik olimlarning ilmiy tadqiqot ishlanmalaridan foydalanildi.

РЕЗЮМЕ
В данной статье анализируются теоретические аспекты приобщения дошкольников к фольклору и фор-

мирования через него их монологической речи. Кроме того, в данной статье также говорится об участии и 
обязанностях воспитателя в развитии речи детей. Для раскрытия темы статьи использованы научные раз-
работки зарубежных ученых.

SUMMARY
This article analyzes the theoretical aspects of introducing preschool children to folklore and forming their 

monologic speech through it. In addition, this article also talks about the participation and duties of the educator in 
the development of children’s speech. In order to reveal the topic of the article, the scientific research developments 
of foreign scientists were used.

Матупаева Ш.
 Чирчиқ давлат педагогика университети Бошланғич таълим факултети

БОШЛАНҒИЧ СИНФ ЎҚИТУВЧИЛАРИНИ ИНКЛЮЗИВ ТАЪЛИМГА 
ТАЙЁРЛАШДА АНДРОГОГИК ТАМОЙИЛЛАР

Таянч сўзлар: инклюзив, инклюзив таълим, дастур, тамойил, андрогогик, инклюзив ком-
петентлик

Ключевые слова: инклюзивное, инклюзивное образование, программа, программа, андро-
гогика, инклюзивная компетенция.

Key words: inclusive, inclusive education, program, program, androgogic, inclusive competence.

Мамлакатимизда инклюзив таълимни таълим олувчиларнинг ижтимоий 
эҳтиёжлари ва шахсий манфаатларидан келиб чиққан ҳолда, фан, таълим ва ишлаб 
чиқаришнинг мустаҳкам интеграциясини таъминлаш асосида  ташкил этишнинг 
ҳуқуқий меъёрлари ишлаб чиқилган. “Алоҳида таълим эҳтиёжи бўлган болалар учун 
инклюзив таълимни ташкил этиш мақсадида таълим муассасалари моддий техника 
базасини мустаҳкамлаш, ўқув дастурларини адаптивлаштириш, соғломлаштирувчи 

сифатли таълим хизматлари имконият-
ларини ошириш ҳамда бу жараёнга мос 
юқори малакали кадрлар тайёрлаш” 
каби муҳим вазифалар белгиланди.

Бошланғич таълимда ўқитиш 
сифатини яхшилаш, ўқувчиларнинг 
имкониятларига мос, давлат таълим 
стандартлари меъёрлари инобатга 
олинган ўқув муҳитини самарали таш-
кил этиш, бу жараёнда ташкилотлар ва 
жамоат институтлари ҳамкорлигини 
кучайтитирш янада муҳим аҳамият 
касб этмоқда.

Бошланғич синф ўқитувчиларини 
малака оширишнинг турли шакллари 
(бевосита ва билвосита)да инклюзив 

таълимга тайёрлашда андрогогик тамойилларга устуворлик берилди.  
Педаголар малакасини ошириш жараёнини ПТИК доирасида моделлаштиришда 

ўқитувчиларнинг инклюзив компетентлик даражасини ошириш имконини берувчи 
педагогик тамойилларга: узлуксизлик, диверсификация, синергетика, партисипатив-
лик, педагогларнинг касбий тайёргарлигини рефлексив бошқариш, коммуникатив 
шериклик ва ҳамкорлик, фасилитацияга таяниш зарурлиги аниқланди. 

Узлуксизлик тамойили ПТИК шароитида ўқитувчиларни инклюзив таълимга 
тайёрлашнинг энг муҳим тамойили ҳисобланади. Ушбу тамойил  таълим тизимининг 
ҳамма бўғинларида қўлланилувчи интегратив ёндашувлардан фойдаланган ҳолда 
ижтимоий маданий тажрибани мақсадга йўналтириш имконини беради. Бунда касбий 
ривожланишнинг барча  элементларини интеграллаштириш, бирлаштириш, уларни 
яхлитликда қўллаш орқали турли муҳитга осон кўникиш имконини берувчи тизимли-
ликка эътибор қаратилади. 

Диверсификация тамойили. Касбий ривожланиш жараёнида ҳар бир субьек-
тнинг илгарилаб кетишини диверсификация тамойили таъминлайди.  Унинг асосида 
бошланғич синф ўқитувчисининг касбий ҳаракатчанлигини ва янги, истиқболли тех-
нологияларни ўзлаштиришга тайёрлигини шакллантирувчи ҳилма хил ғоялар ётади. 

Педагоглар узлуксиз малакасини оширишнинг синергетик тамойили ўқитувчининг 
ўзини ўзи ривожлантириш ва ўз шахсий ва касбий фаолиятини ташкил қилишида 
билим ва шахс манфаатларининг субъективлигини тан олишга асосланади. 

Партисипативлик тамойили узлуксиз таълим кластери шароитида шахснинг инди-
видуал таълим йўналишини танлаш жараёнини ташкил қилувчи ажралмас таркибий 
қисм бўлиб, “андрогог-фасилитатор” ролидаги тингловчиларнинг субъект-субъектли 
ўзаро боғлиқ фаолиятини назарда тутади. 

Педагогларнинг касбий тайёргарлигида рефлексивлик тамойили ўқитувчи билан 
тингловчиларнинг диалогини ҳамда ўзаро боғлиқ фаолиятни таъминлайди. Бунда 
касбий мулоқотлар рефлексив жараёнлар кўринишида амалга оширилади. 

Коммуникативлик ва ҳамкорлик тамойили таълим олувчилар ва ўқитувчиларнинг 
ўзаро ишончли ва ёрдамли, ўзаро масъулиятли муносабатларини ривожлантиришни 
кўзда тутади. Таълим олувчига мустақиллик, ташаббус ва натижа учун шахсий масъ-
улиятни намоён қилиш учун имконият бериш ғоясига таянади.  

1-расм. ПТИК шароитида инклюзив 
таълимга ўқитувчиларни тайёрлаш-

нинг андрогогик тамойиллари

Фасилитация тамойили таълим олувчиларда мустақилликни, ҳаётий вазиятлар 
муаллифи ва ижодкори бўлишни англашга шароитни яратишни кўзда тутади.  Бу 
тамойилнинг асосий ғояси таълим олувчининг ижодий имкониятларига суяниш, унга 
самимий ишонч, унинг ўзини намоён қилишга, ўзини ривожлантиришга интили-
шини қўллаб-қувватлашдан иборат. Фасилитация тамойили таълим жараёни компо-
нентларига синергетик таъсир ўтказади ва узлуксиз касбий ривожланиш шароити-
даги зиддиятларни ҳал қилишга, когнитив хар хилликнинг таъсирини камайтиришга 
йўналтирилади.

Андрогогик ёндашувни амалга ошириш катта ёшдагилар таълими технология-
сини ишлаб чиқишни, ўқув жараёнини ташкил қилишнинг тегишли шакллари, метод-
лари, воситалари ва усулларини танлашни талаб қилади. 

Катта ёшдагилар таълимини амалга оширишда биз қуйидаги йўналишлардаги 
вазифаларга устуворлик бердик: 

таълим олувчиларнинг таълим жараёнини режалаштиришга жалб этиш;
таълим жараёнини баҳолаш ва коррекциялаш бўйича амалиётчи-ўқитувчиларнинг 

реал таклифларини инобатга олиш;  
амалиётчи-ўқитувчиларнинг мустақил фаолиятларига кенг имконият яратиш, 

ижодий эркинликка устуворлик бериш; 
амалиётчи-ўқитувчиларни муайян ҳаётий вазиятлар, муаммоларни ечишга ва таъ-

лим  мақсадларини амалга оширишга йўналтириш. 
ПТИК доирасида амалиётчи-ўқитувчиларнинг таълимий фаоллигини касбий 

равожланиш жараёнида таъминлаш самарадорлиги қуйидаги педагогик шартларни 
амалга ошириш орқали таъминланади:

 “Курс тингловчи-ўқитувчилар томонидан индивидуал таълим йўл харитасининг 
танланиши; инклюзив ўқув муҳитини лойиҳалаш технологиялари модификацияла-
рини ўзлаштириш учун ахборотли муҳитнинг яратилиши; таълим берувчи билан таъ-
лим олувчининг курслар оралиғидаги даврда ўзаро тенг муносабатли диалогли фао-
лиятини амалга ошириш.

ПТИК шароитида биз томондан амалиётга андрогогик ёндашув сифатида “Шах-
сий тажрибалар таҳлили” методига устуворлик берилди. Натижада кластер субьект-
лари ўртасида бошланғич синф ўқитувчиларининг индивидуал муваффақиятлари 
кенг тарғиб этилишига эришилди.  

Таълимнинг ўқув-методик шароитлари катта ёшдаги таълим олувчиларнинг 
индивидуал хусусиятларини ҳисобга оладиган ўқув-методик материаллардан фойда-
ланишни назарда тутади. Қўлланиладиган ўқув-методик материаллар тушунарлилик, 
илмийлик, тизимлилик ва изчилликни, мунтазам ўзини такомиллаштириш, ўзини 
ривожлантириш ва мустақил ўқишга бўлган эҳтиёжни таъминлаши лозим.

ПТИК шароитида ўқитувчиларни инклюзив таълимга тайёрловчи қуйидаги 
субьект фаолиятлари талаб этилди. Улар:

1. Мактабгача таълим ташкилотлари. Бу тизимнинг инклюзив таълимга 
алоқадорлиги мактаб таълимига болаларни комплекс тайёр бўлиб келиши билан тав-
сифланади. Агар соғлом болалар каби имконияти чекланган болаларни ҳам мактабга 
нутқий, академик, руҳий ва жисмоний ҳамда ижтимоий жиҳатдан тайёр бўлишига 
эришилса, шунчалик ўқувчи сифатида мазкур болалар фанларни ўзлаштиришга тайёр 
бўладилар. 

2. Умумтаълим мактаблари. узлуксиз таълим бўғинлари орасида узоқ муддатни 
ўз ичига олганлиги сабабли бу давр Инклюзив таълимнинг самарадорлигини таъ-
минлашда  муҳим ҳисобланади. Мактаб таълимининг дастлабки даври бу, бошланғич 

таълим даври бўлиб, уни ташкил этувчиси-ўқитувчилар зиммасига ижтимоий буюр-
тмани бажаришдек катта вазифа юкланади.  ПТИК айнан ижтимоий буюртма кўлами 
ва моҳиятини ўқитувчиларга етказишда қулай муҳит саналади. Чунки болани мак-
табга оилб келган ота ёки она албатта, мактаб таълимини назорат қилишга киришади. 
Таълимнинг ўз фарзанди учун қулайлигини тезкор таҳлил қилади. Бу билан кластер 
субьектлари сифатида жамият аъзолари ҳам таълим сифатини баҳолашда иштирок 
этади. 

3. Ўқитувчиларни икнлюзив таълимга тезкор тайёрлаш, инновацион ёндашув-
ларни амалиётга татбиқ этишда муҳим бўғин бу, малака ошириш тизимидир.  Малака 
оишириш курсларига ўқишга келган амалиётчи-тингловчилар ўз касбий ривожла-
ниш харитасини тузадилар. Харита бандларида ижтимоий буюртма талаблари акс 
этади. Мазкур таълим жараёнида адрогогик иш шаклларидан фойдаланилади. Улар: 
тақдимотлар, видеодарслар, вебинарлар, мастер класслар. Санаб ўитлагн иш шаклла-
рининг самарадорлигини таъминлашда ахборот муҳити зарурдир.  Шундагина ама-
лиётчи-тингловчилар жараёнда фаол иштирок этадилар. Тингловчилар фаоллигини 
таъминловчи компьютер, мультимедиа ва овоз кучайтиргич қурилмалар мавжудлиги 
ҳам инклюзив таълимга ўқитувчиларни самарали тайёрлаш имконини беради. 

Хулоса қилиб шуни айтиш мумкинки, ПТИК инклюзив таълимни самарали таш-
кил этишда комплекс имкониятга эгадир. Уни ҳам шароит, ҳам механизм, ҳам муҳит 
сифатида тавсифлаш мумкин.

РЕЗЮМЕ
Ушбу мақолада бошланғич синф ўқитувчиларини инклюзив таълимга тайёрлашда андрогогик тамой-

иллар ҳақида сўз юритилган. Педаголар малакасини ошириш жараёнини ПТИК доирасида моделлашти-
ришда ўқитувчиларнинг инклюзив компетентлик даражасини ошириш имконини берувчи педагогик тамой-
илларга: узлуксизлик, диверсификация, синергетика, партисипативлик, педагогларнинг касбий тайёргарли-
гини рефлексив бошқариш, коммуникатив шериклик ва ҳамкорлик, фасилитацияга таяниш зарурлиги очиб 
берилган. 

РЕЗЮМЕ
В данной статье рассматриваются андрогогические принципы в подготовке учителей начальных клас-

сов к инклюзивному образованию.Педагогические принципы, позволяющие повысить уровень инклюзив-
ной компетентности учителей в моделировании процесса подготовки учителей в рамках ПТИК: Выявлены 
преемственность, диверсификация, синергия, участие, рефлексивное управление профессиональной под-
готовкой педагогов, коммуникативное партнерство и сотрудничество, необходимость опираться на фаси-
литации.

SUMMARY
This article discusses androgogical principles in the preparation of elementary school teachers for inclusive 

education. Pedagogical principles that allow to increase the level of inclusive competence of teachers in 
modeling the process of teacher training within PTIK: Continuity, diversification, synergy, participation, reflexive 
management of professional training of pedagogues, communicative partnership and cooperation, need to rely on 
facilitation are revealed.


